
   Тăшмансем таçта кайса çухалчĕç,

Юлташсен сасси те илтĕнмест.

Кĕвĕç чунлă критиксем те манчĕç,

Юрату кăна тарма пĕлмест.



Çут хĕвел кулли пулса вырнаçнă

Манăн çуртăма вăл тахçанах:

Çамрăк мар эп, çитмĕлтен те каçнă,

Юрату ман çамрăк-ха çаплах.



Эп ăна курса çамрăкланатăп,

Юрăсем юрлатăп чунпала;

Тӳпене вĕçе-вĕçе анатăп,

Телее упратăп унпала.



Мăнуксем чĕрке çине лараççĕ,

Ачашлап савса эп кашнине.

Кайăксем хитре гимн юрлаççĕ

Курнипе вăл питĕ хитрине.



Нихăçан манран тарса ан кай эс,

Яшлăхра çуралнă юрату.

Эс пур чух инкек-асап пуç тайĕç,

Пурнăç пулĕ савăк та тату.

